
During his Artistic Residency at the Opera Village in 
Burkina Faso in December 2023, Thierry Oussou translated 
Sidiki Yougbaré’s text “In box” into Mòoré (spoken by Mossi 
people in Burkina Faso) in collaboration with Adam 
Ouedraogo. This translation is part of the artist’s language 
laboratory project. 

 

Dans le cadre de sa résidence artistique au Village Opéra 
au Burkina Faso en décembre 2023, Thierry Oussou a 
traduit le texte "In box" de Sidiki Yougbaré en mooré (parlé 
par les Mossi au Burkina Faso) en collaboration avec Adam 
Ouedraogo. Cette traduction est issue de son projet de 
laboratoire de langues. 

 

Während seiner Künstlerresidenz in Burkina Faso im 
Dezember 2023 übersetzte Thierry Oussou in 
Zusammenarbeit mit Adam Ouedraogo den Text „In box“ 
von Sidiki Yougbaré ins Mòoré (Sprache der Mossi in 
Burkina Faso). Diese Übersetzung ist Teil eines 
Sprachlabor-Projekts des Künstlers. 

Ned sẽ ta yʋʋm pis nu la bũmb n be reem laaga zugu , kamb reem teed la yagd vuk wʋsg n karg n gubga   , ya 
zĩig ning sẽ ya fees n meng sẽ kẽed ne vɩɩma la ãndũni wã ninsaal sɩngr la a baasg tẽng zug ka , Kamba reem 
teeda la yagda n yaa a kaset rãmba  

 

Rabʋre  

M sẽ sʋkd menga 

Mam sẽ wat n sʋkd m menga 

M nifr ka pugda to ye 

Rabʋre 

Sʋkds zembal sẽ pid zugu 

Feesd m menga sʋgsgo 

Sʋgs sẽ yit mam menga nengẽ 

Sʋgs sẽ tõe n yi sʋgs bala 

La baasg zãnga , b yaa sʋkds sẽ wẽnd woto 

Mam sʋkda m meng ne dũniyã sẽ ya soaba 

M sʋkda m meng ãndũniyã sẽ ya soaba 

M sʋkda m meng ninsaal sẽ ya soaba 

Yaa sʋgs sẽ yit ne mam menga 

Yaa sʋgs wʋsg sẽ be ne maam n ka basd maam tɩ m paam leokr tɩ sã ka tɩ kẽes maam rabeem pʋga 

N ye , woto kõta maam rabeem wʋsgo 

A yaa wala sãnem baod sẽ  tʋm ne sũur tẽ kɛngẽga tẽngr la a tar tẽeb ne a na paam sãnem gilgu n gʋda n kelem ne 
sũnoogo 

M faa !! 

M paama lame !!! 

N ye m ya n paama la masã !!! 

Mame sʋkda m meng ne m sũur fãa sʋgs niis sẽ ya b tɩlɛ  tɩ mam ka tar b leora 

Mam wʋmda kongra sẽ paamd tõogr mam zugu 

Mam wʋmda a keelma sẽ zabd ne maam ne pãnga 

Bilf bilf beoog sẽ vẽeg fãa 

Ka ne ye la mam vɩ ne bũkãnga 

M namsda n ye wa yõngr sẽ be wẽnd doog pʋg n tẽbd n baod ta kom sa zẽeg sẽ yẽeg fãa 

Ne a daar buud fãa namsga 

Ba ne yɩɩla la waogra bʋʋra mam wʋmda la mam yĩbil fãa pʋga 

Mam sʋgsda m menga wʋsgo 

Mam sõmbẽ lame n tõog n yalsa  

Bala vɩɩma ka tek sʋgs bal ye 

La fo na n maana wãn n vɩɩm tɩ feesm meng ka zĩndi 

Wãn wãn la f tõe n sɛgl beoog yel tɩ sʋgs ka zĩndi 

N vɩɩ tɩ sʋgs ka be sẽ sõngd tõnd tɩ d paam so-tũusdsi 

Sʋgs sẽ tõe n kɩt tɩ tõnd kẽng taore 

N tʋk tãmse 

N kẽng taor ne sõmlem sẽ yɩɩda 

Sʋgs sẽ kõt sõngre 

Sʋgs sẽ tõe n kɩt tɩ tõnd  lebg n vɩɩm wa vɩɩm ninga sẽ looga 

Sẽ kɩtd tɩ tõnd tal yãab kẽeng wakat kãnga n paam tõogr sẽ ya kasg ne nams ninga sẽ be taora 

Ka saagr ye , a ka woto , la tõnd tʋʋma wã na n dola tõnd beoog daare 

A na n yɩɩ woto tõnd yĩng tɩ tõnd sã n ka maan gũusgu 

Tɩ tõnd sã n ka bas tõnd sẽ tara soaba 

D ka tõe n ka sʋgsd mens ne sʋgs sẽ tar võor rũnda ye 

Ned kam fãa ne a sẽ yaa a soaba 

Bɩ d sʋgsd mens sẽ kẽed ne zĩndẽ taar ninga tõnd sẽ sɩng n baodẽ wã 

Bɩ d sʋgsd mens neng ne nenga 

Bɩ d sʋgsd mens tɩ solgr ka zĩnd ye 

Yaa sɩd tɩ sʋgs kẽer na n namsa tõnd sõma tɩ tõnd meng wa baod d mense , la bũ-kãng ka tõe tɩ tõnd bas maora ye 

Abada tõnd ka na n tõog n vɩɩm n ka sʋgsd mens ye 

M nifr ka pugda to ye 

Sʋgs wʋsg pida ne zugu 

Mam sʋkda n meng ne sʋgs buud katɛka 

Sʋgs sẽ kẽed ne ninsaal vɩɩma yelle 

Vɩɩm ne taab sʋgsgo 

Buud vɩɩm yell sʋgsgo 

Ninsaal buud fãa sẽ mao lohorem na zĩnd neba fãa yĩnga 

N maod tɩ pems zĩnd neba yĩng zĩisa fãa 

N maod saag na zĩnd neba fãa yĩnga 

N maod wĩntoog na zĩnd neba fãa yĩng tɩ welgr ka zĩndi , yaa woto 

N ye m miime tɩ m ka m yembr ye 

Yaa tɩ mam tara m zug bil ne sʋgs sẽ ya mam meng rẽnda 

Sẽ pak maama yaa sẽ namsd mam vɩɩma 

Sẽ tiisd mam gõenma 

M tõdgdame tɩ ra pa makra pʋg ye 

N ye m nifr ka pugnda to ye 

Sʋgs zembal sẽ pid ne zugu 

Wĩntoog la yʋngo 

Tõnd ned kam fãa tara sʋgs a sẽ sʋkda menga 

Tõnd fãa tara tʋʋma 

N ye tʋʋma sẽ sɛgda 

Ba tɩ d sã n tar wogl bɩ d sã n ya koeega 

Ba tɩ d sã n ya bʋgs bɩ d sã n tar keelem 

Tõnd fãa tara yãab d sẽ kognd wa sɩlg  ne a gɛla 

Yãab rãmb sẽ tar yõod wʋsg ne tõndo 

Ne kam fãa tara a yãabo 

Ned kam fãa tara a tʋʋma 

Bala ned kam fãa tõnd sʋka tara a vɩɩm 

Vɩɩm yende 

La d sã n bãng tɩ d vɩɩma ya  vɩɩma yembre , sõmbẽ talla yãab ne tɩlɛ 

Sʋgsg la tõnd tõe n dɩkd tɩ yɩ tʋʋma 

Yãm zoe n karma ned sẽ ki  gʋls bɩɩ ? 

A yo bala a kiime tɩ b muma 

A magba ne a tʋʋma wã saame 

Kũuma rɩta tõnd yembr yembre 

Tɩ b mumb tõnd ne tõnd saag bɛda 

Tõnd tʋʋm dãmba sẽ be ne tõnd wakat kõnga 

Mam ka le gõe ba bilf ye 

N nifr ka pugnda to ye 

Sʋgs zembal n pid ne m zugu 

M ka le tõe ye 

Mam yama ya n yiime 

Naor wʋsgo mam mi n bilmda n sũura pʋg wa ko-yũud n dat n kʋ m tɩ m yẽrd n teesd yʋʋr n baod koom ne sũur n 
na n fãag m menga m mik tɩ yʋʋrã yaa koeeng rũnda tɩ m lebg dʋʋd ne sũ-sãanga 

M lebg n dʋʋda zugẽ ne m yĩng ninga sʋkdsa sẽ pida 

M lebdẽ dʋʋda zugẽ zãng ne mam yĩ-bila sẽ zɩt mam sʋgs zembala 

N lebdẽ dʋʋda ne m zu-bil ninga sẽ pid ne mam menga sʋkds rãmb niis sẽ ya gãda wã 

Sẽ pid ne mam bas tɩ looga 

Ne mam ka saka fãa 

Ne mam sẽ yaa soaba fãa wã 

Yaa bõe ? 

Rat n ye tɩ bõe ? 

N ye la rabʋre ? 

Fo tagsdame tɩ ? 

Bõe la fo rat tɩ ? 

Fo tẽedame tɩ ? 

Tõnd na n tõog n maana lame ? 

Tõnd tara noor bɩɩ ? 

Leokr sẽ zems sẽ ka be wã yĩnga , mam tara ratm tɩ kel n wẽng menga tɩ m sũura yi 

N zẽk m zirga pemsem leensa , n ning yɩɩl ta bʋrga zẽk sõma tɩ m sũura sigi 

N tɩ fõg m nenga bão maasga pʋg n yiis m sũ-tooga  

N ye n yãbe 

N yãb bala 

Bala b yeelame tɩ yãbra wata ne lohorem 

Yãbra wata ne tɩlgre 

N yao n da sõmbame n sĩndi 

La na n maana a wãn n sĩnd tɩ sʋksa tar sig b  woto 

B yetɩ sʋkr sã n ka be vɩɩm pʋga , yẽ ka vɩɩm ye 

Tɩ  f sã n vɩ bɩ f kẽnd ne bãngr ninga sẽ yaa tɩ yaor sã n vɩ a metame wã 

Tɩ ya woto la yaora met n dabd yĩngr luglugi 

Dẽ  yĩnga mam sʋkda m menga 

Yaa rabʋr la dũni kãnga na n sak n deeg tõnd yalẽ rãmba 

Tõnd ned kam fãa yalẽ wã sẽ wẽnd dũni a to wã 

Tõnd ned kam fãa sẽ wẽnd zamaan toor zalla  

Yaa rabʋr la sʋgsg niiis sẽ tal dũni kãnga ta rabd lʋisa na n sak n deeg tõnd yalẽ ning sẽ yaa tɩ manenga ta yaas a 
wila wã 

Sẽ na n yɩlẽ ta ra wa lʋɩ tẽng tõra wa b sẽ mi n yetẽ wã 

Gõem yam leoog ka le tar maam ye 

Sʋgs zembal sẽ pid m zugu 

Rabʋre 

Mam sã n mi n sʋk m menga 

Yaa rabʋr meng la tõnd na n paam sor tɩ vɩɩm tõnd yãab rãmba vẽeng fasi , tɩ bũmb ra le wa yi zĩig ned sẽ ka mi n 
wa sãama ta wa lebg n sɩng wa yi toogo , wal tɩ d ka paam sẽk tɩ le lebg n sɩnga yɛs ye 

N ye m sʋkda m meng 

Wĩn-toog la yʋngo 

Yaa rabʋr meng la tõnd na n tõog tɩ vɩɩm tõnd maor ninga zug tõnd sẽ be wã tɩ ratm wẽng rãmb ra wa le fãsga tõnd 
nusẽ la b nams tõnd bũ-kãng yĩnga 

Yaa rabʋr vẽeng fasi la tõnd na n paam tõogre 

M sẽ gomda ya tõogr yelle 

N tõog tɩ pẽlge 

N tõog tɩ sɩɩs yãab ninga sẽ ya a yembr tãa wã 

N tõog tɩ tigl dũni ninga sẽ ya a yembr tãa wã 

N sõngd la a wẽbgd kãkãe 

N wẽlg d nes n tees yãab paalse 

N kõ d wĩnto paale 

Naag taab wĩntoog welgr sẽ kõ zĩnda 

M paam tõogr we-vɩʋʋsa fãa 

Woto fãa ya d sẽ na n naag taaba 

M yeelame tɩ ya d sẽ na n naag taaba 

Mam sẽ gom naag taab ning yella ka ãndũniwã rãmb gil fãa tʋʋm ninga sẽ ka talla yõod ne dũniwã ye 

M ka gom tʋʋm ning sẽ yaa tɩ modg dũni wã zãng fãa n kẽes tʋʋm yooda pʋgẽ wã ye 

Ayo , ka yɛl niis b sẽ wõrb rãmb n vigl sẽ ya sẽ zems ne bãmb bal ratma n yao ka bũmb sẽ sɛgd ne soolem ba a ye 
wã ye 

M gomda naag taam n tʋm tõogr yĩnga 

M gomda tõogr ning ned kam fãa na kẽesa a tooga 

M gomda tõogr ninga sẽ ya yam yemd tʋʋmda 

Fo me sẽ na ning f toogo 

Tɩ mame ning m toogo 

Tɩ yẽ me ninga toogo 

Tɩ sã n wa sa bɩ ned kam fãa bãnga belem võore 

Rabʋre  

Rabʋr la tõogr sawat na n puk tõnd yĩnga 

Mam getame tɩ tõnd ka rat n vẽnengd mes ye 

Tõnd na n paam sako paal taotao bɩɩ 

Pems paal na n fuga tẽn-kanga zug yasa 

Tõnd na n tõogame n bas d vuul bɩɩ 

Yaang n to tãag nitaore bɩɩ 

Wĩn-dɩʋtg ne a goabg baobg bɩɩ 

Gãnemgãmd bed kãng na n lebga wãn wãn tɩ neba fãa gesga sã be a zug masã 

Sẽ na n sɩng tɩ tal neba tʋlsma 

Yẽnda na n pila tõnd yãab rãmba peen taotao bɩɩ 

Tõnd ned kam fãa yãab rãmba tẽ-kãnga zug yĩng  yaa bõe ne bõe 

Tõnd fãa  tʋlsma ne tẽ-kãnga 

Tõnd fãa nangr ninga d sẽ tar n na kõ zamaan kãnga yaa bõe 

N na kõ ninsaala 

Gõem yam leog ka tar maam ye 

Tɩ sʋgs zembal pid ne m zugu 

Bɩ bũmb niis sẽ gidg tõnda paam yãgsgo 

Tɩ kʋlẽ biisa kao 

Tɩ tõnd tõe n pɩʋlem taab n saagd dũniwã wa liuli tɩ rabeem ka be n ye 

Bɩ soae pugs tõnd yĩng tɩ gidg ka zĩnd ye 

Tẽng zug ka 

Saasẽ wã 

Bɩ a yi woto 

Tɩ fo me yetɩ bɩ a yi woto 

Ya gosg sẽ tar pãnga 

Bɩ tõnd fãa paam sor sẽ sɩng ne masa tɩ kẽnge 

Bɩ tõnd fãa paam sor sẽ sɩng ne masã tɩ wa 

Rẽnd memg tɩ f wa mam zakẽ 

N ye , rɩl tɩ f wa mam zakẽ wã 

Mam tẽnga kʋlsm paka fo yĩnga 

Mam saasa kʋlsm pagsa fo yĩnga 

Wa ges ãbsa sẽ yãgd ne peelm zĩiga sã n wa sobg zãng bida 

Wa bãng mam tẽnga wĩntoog sẽ ya soaba 

Ma tẽnga ne a soolma fãa gũuda foo hal sẽ kaose wʋsgo 

Maan nayakem bala 

Fo pʋlemda maam tɩ f na n waame n yaolẽ ka watẽ ye 

Bõe yĩng tɩ f ka rat n wa 

Yaa wa bũmb la fo yɛeesda 

Boẽ tɩ fo ka rat n pelg f pʋga 

Bõe tɩ fo solgd f menga 

Boẽ yĩnga  

Ya wa n na tɛe f ne pãng n wa 

Tɩ sã n da mikame tɩ fo yitẽ la bilf daar ninga 

 Tɩ sã n da mikame tɩ fo ra sakdẽ la daar ning n yi n bas fo sẽ be wã  

Tɩ fo sã n da mi tɩ naag taab vara wã yaa rɩ-sõng tõnd sɩɩsa sẽ nõnge 

La fo ka rat n gelg baa ye ye 

Fo yetame la fo ka maan ye 

Fo sã n da ka ned sẽ sĩnda woto n da na n yeelẽ la foom tɩ f wa tɩ d goor naagneg zĩigẽ 

Ka 

Hal ka 

N ye , masã 

M  tara tʋʋm bedr n zugẽ wã 

M  tara yãab n dat n wa yi gor-boanda 

Gor-boand sẽ tar lohorem 

M  tara yãab tɩ naan dũni ta zems ne mam ratma 

Ayo , ka peen zug ye la sẽ ya sid menga 

Dũni ning mam sẽ tags ka wẽnd dũni ning mam sẽ bee a soab pʋgẽ wã ye 

Mam na n vigla buud goam tɩ gom biis kẽer wa bãmba ka na n zĩnd be ye 

Zũndri 

Bakre 

Pʋgd pʋgdga 

Mobne 

Lʋɩse 

Kengr naaba 

Sõeyã (zɩɩm daagda) 

Zĩk m menga 

Tẽn-yãmba 

Naam sẽ ka tar kɩɩsda 

Pã-yãmbgo 

Wagdre 

Yãmbe 

Weengo 

Rĩma 

Modgre 

Fãabo 

Waoog-m-menga 

Nin-kɩdse 

Nin-bãndãmba 

Leo-yaare 

Zɩ tiiri 

Sãoongo 

Yam 

Wẽgda 

Bɩ kengr naama paam sɛɛbo 

Mam toog ka be ne ned ninga sẽ na tagsa bũmba to ye 

Sẽ na n yeela tɩ bũmb ye 

Mam yãaba bal yaa ta yɩ woto 

Bɩ yĩngr pãng ra le kõ b sõngr ye 

Bɩ vɩʋʋ kɩd kãnga yɩ tõnd fãa soolom 

Tõnd fãa tara yãabo 

Tõnd fãa tara tʋʋma 

Gõem yam-leoog ka tar maam ye 

Sʋgs zembal pid ne zugu 

Rabʋre 

M sẽ watẽ sʋkd menga 

Yaa rabʋr la tõnd na n bas d wẽgtaab yel sẽ ka sek yella pooorẽ 

Yaa rabʋr la tõnd na n bas d rat tɩ zẽk d mesã n yɩɩg neba taaba n dɩk bãmb wa rũmsã 

Yaa rabʋr la tõnd na n bas gesg ning sẽ ya yɩɩdem yɩɩdem gesga tõnd sẽ dogn neba taaba zutã 

M ma-bi-taase 

Gɩdgr dãmb n be tɩ ya tɩlɛ tɩ yd wõrba 

N naag tods taab taotao 

Sull sẽ sõmb ne sɩɩngu 

Wakat taame tɩ d sõmb n naag taab n tags bũmb ninga sẽ ya sõma ne dũni kãnga 

Wakat taame tɩ d sõmb n naag taab n bao yãab sẽ ya sõama ni ninsaala 

D maan sẽ ya sõama la sẽ sɛgd ne duéniyã 

Wa b sẽ mi n yetẽ tɩ sigr n be 

Yaa sẽooga sã n looge kẽelem satame 

Tõnd kẽesa d mes tʋʋm nõe wʋsg pʋg sẽ ka tõog n kẽng ba ni 

M kẽem bɩ m yao sõngo , fo ka ya ne dũniwã wɩdga 

Tɩ zoetẽ digd bũmb ninga sẽ ka tar yõoda 

Woto yĩnga , sõngr nug n tees foom sẽ ka zãr ne fo sẽ be wã 

M saam-biiga , fo ka ya ne pemsma dẽgeg ne f zɩɩlma 

Wakat ka ta  tɩ d sõmb n yi tõnd sẽ be wã 

Tɩ bas vɩɩm ning tõnd sẽ tẽed ya vɩ nõoga ne tõnda 

Yaa sɩd tɩ tõnd tara vɩɩm la tõnd pʋgda dũniwã bala 

D pagsd tog-kogsa yɩng rãmb yĩnga 

Yesi wa tõnd baasga yita tõnd nengẽ 

Wa  tõnd sẽ get d mens wa baasa 

Ned kam fãa tasg la a tẽ a sẽ ne bũmb ninga 

Tɩ wẽnd bũmb tõnd sẽ tõe sɩɩse 

Ta tar yõod n yɩɩda towã 

N  ka tara to wã raabo 

Tɩ vɩ m ye n são yẽ yĩnga n yɩɩd a sã n tar tũud n taaga 

Zubʋkã yaa ta yaa taogsg yook sẽ paam taor dabr beoog sẽ vẽeg fãa 

Yʋʋm ne a to fãa 

Yʋʋm kobr ne a to fãa 

Yaa taogsg wẽnem sẽ waooga 

Taogs sẽ tald tõnd n zãagd ne ninsaalem tagsgo 

Ral tɩ d basa 

Rɩl lame tɩ d 

Tõnd na n sɛga kɩɩsdba  

La weogr naam ning sẽ be wakat kãnga wã 

N gũusd tõnd zĩisã fãa 

N zabd ne tõnd we-viʋʋsã fãa 

N paas wakatame sẽ zɩsg tõnd ne pãnga 

Tɩ kũumame kʋʋd tõnd yembr yembr wa bãens-roog koamb la b feosd yembr yembr b roogẽ n dabd zĩig sẽ zãrẽ 
kʋʋda 

Ya tɩ d bang tɩ bɛrlẽ lalga lʋɩs ka yɩ sagl n kõ tõnd ye 

Bala tõnd bee lals tiglug zug tɩ b zãndma yɩɩ bãmb lals niis tõnd sẽ ne wã 

Gõem yam leoog ka tar maam ye 

Tɩ sʋgs zembal pid ne zugu 

Yaa rabʋre 

Tɩ m sã n wa sʋkem menga 

Tɩ tõnd vɩɩma tar saaba a toor n dabda 

Tɩ tõnd  tʋlsem dãmba zelgd b mens yĩng wa puudu 

D keng taab pels n laadẽ 

D keng taab pels n vɩɩmdẽ 

Tɩ zʋʋg n bas yɛl niis fãa sẽ kõt tõnd rabeema 

D wikd mens n vɩɩm sɩd pʋga 

D ra gidg taab ye 

D naag taab n kẽ vɩɩma pʋga 

So-tũudsa ya wʋsg sẽ tõe n tal tõnd n kẽng be 

N ye , d mak tɩ yi 

D fãa yi kaane 

D mak tɩ sɩng tʋʋm kẽenga 

Mam kõtd la bʋʋm 

Mam kõtd la bʋʋm wʋsgo 

Bũmb ning sẽ loog zaame kɩtdame tɩ mam kõt d bʋʋm , sobda talla pãng n kɩt tɩ d negãnd wɛglem  n tõt laado 

Sobd ka tɛk tɩ b pãnga ka tõe n sɩf  kɩtame tɩ tõnd ned kam fãa pa a zĩigẽ n ka yẽrg ye 

Tɩ ned kam fãa pa a zakẽ 

N solgd mens fu-gobse tẽngre 

N solgd mens sɩɩ pʋg ne rabeem 

Meng rabeem zoese 

To rabeem zoese 

Taab rabeem zoese 

N pa maor ninga pʋg ned sẽ ka tõe n goma soab yella 

N pa be n tags dũni ne kõbga to 

Wãn-wãn la bũ-kãng tõe n paam tõogre ? 

D na n maana  wãn n gom naag taaab yel tɩ ned kam fãa koos a karse n  be a zĩigẽ n maodẽ 

Yaa sɩd tɩ wakat n zĩnd tɩ ned ra ka tõe n la ne a to ye bɩ a ra ya kisgu 

Pĩnd pĩnda , b ra gidgame gom-biis kẽe boolgo 

Modgre 

Nonglem 

M ma 

Zãmaana 

Fõogre 

Zãmsgo 

Vẽenem 

Baaba 

Salgo 

Maan-m-yam 

Waabo 

Kẽngre 

Wĩndga 

Naare 

Laado 

Pɩlem-pɩlem 

Roelemdo 

Sik-m-menga 

Sɩd ya woto , m kõtd la bʋʋm 

La yaa wa sẽ sɩng ne masã  

Ya rẽ yĩng  la b sõmb n yãk 

Sɩbgr ning d sẽ togd n zoe n zãaga 

Tõnd sɩngẽ tara gilẽng sẽ kaose 

Tõnd sɩngẽ tara yãab a woto la zĩ n baas ye 

Gõem yam-leoog ka tar maam ye 

Tɩ sʋgs zembal pid ne zugu 

Rabʋr menga 

La tõnd na n mak tɩ kẽng taore ne d yãab ning sẽ  ya zãmaana rẽnda 

Rabʋr la d na n mak tɩ bao yãg n kõ tõnd sẽ tar yãab ninga ninsaal yĩnga zĩisa fãa 

Rabʋre 

M sẽ sʋkd m menga 

Ral tɩ d make 

Bala tõnd tara a raabo 

La ya raab sẽ welg toore 

Tõnd sã n ka make zɩɩba na n zomba tõnd zutu 

Neb kẽer na n makame tɩ maane 

B na n makame tɩ maan tɩ tõnd lebg pʋgdẽ getẽ 

Tõnd na n pʋg b lame n tãag zĩis niis fãa b sẽ na n kẽnga 

Tõe tɩ bũmb bee tẽnga d sẽ na n yã n dik ta tar rasãnde 

Bũmb sẽ pʋgd taab wa yɩɩla 

Sẽ pʋgd taab nif gesg pʋgẽ 

Sẽ pʋgd taab sɩɩsg pʋgẽ 

Bũmb sẽ tar tõkr ne sẽ be la sẽ ka be 

M ka mi la ! 

Bũmb sẽ na wa wane tõnd zãmaaana ba sẽ wa n to maaneg fãa 

Bũmb ning sẽ na n kɩtɩ ninsaalã tõog m puk a menga la a la wa tɩɩg puugu 

Yɩɩl sẽ tigem neb ka kongd tẽr dãmba gae sẽ galo tẽnsẽ wã d sẽ tõe n paam ye 

Kara-kãnga sẽ lug ligliga pʋga 

D yaolẽ tõe nõoga d sũur ne taaba 

La mam getame tɩ tõnd ya gũusm meng rãmba 

Mam getame tɩ tõnd data liuulẽ sẽ n yao n ka rat ta karg rɩ bũgm ye 

Mam getame tɩ tõnd datame n kẽn tɩ d kar-pʋg ka sɩɩs tẽnga ye 

Mam getame tɩ tõnd ned kam fãa rat n wẽbga a meng kãkãe n ka tẽeg a nug a to ye 

Mam getame tɩ tõnd solgda mens rabeem yɛng pʋga 

N sẽbg tags wẽ-kãnga d kɩɩlsẽ daar fãa 

Tagsg ninga sẽ ya m seka m menga 

Ayo ned ba a ye ka tõe n seka a menga yembre ye 

Gõem yam leoog ka tar maam ye 

Tɩ sʋgs zembal pid ne zugu 

Yaamsẽ tar maam 

N ya faba zãnga 

M dat n yii ka bilfu 

M dat n dika vʋʋsm bilfu 

M mum n nina n to puk hal zĩzãrgẽ 

N kẽng sẽ zãr wa karayib tẽmsẽ wã 

N tɩ kok mogrã pems nooga 

N  kelg yɩɩl sãamse 

Amazonie sẽ fõoda 

Mam ya n ya ne sʋgs niis sẽ nams mam yõorã 

                   La fo sã n da tal maam tɩ d gilg bilfu 

N kok pems  kasẽnga 

La fo sã n da gom ne maam fo tẽnga yelle 

Fo sã n da togs maam fo soolma sẽ ya a soaba 

Gom f ma tʋʋm kasẽmsa yelle 

F baaba tʋʋm bɛda yelle 

B ket n vɩ ne taab bɩ b welga taab tɩ ned kam fãa be a sẽ be 

M kõt b la bʋʋm 

Sẽ dat n le ye tɩ b ned kam fãa fãaga a meng ne tʋʋmd sẽ ka tʋʋm põosg ye 

B sõor ya wʋsg saaga tẽngr ka 

Tʋʋm bɛd sẽ na n tik n vɩɩma  paong ya toogo 

M tek woto 

Tal maam tɩ d gilg bilfu 

Gom ne maam fo yell bilfu 

Wilg maam fo vɩɩma kibar sẽ ya a soaba 

M mi tɩ f kõ kong ba a ye ye 

Tõnd ned kam fãa tara a vɩɩma kibare 

M ka gom d menga vɩɩm yell ye 

La yaa tõnd sẽ dog n mika soaba  

Fo yaab yii yɛn n tũ yɛn n yao n wa kõog ka n zĩy 

Togs maam kibar kãnga 

Fo zɩ n wilg maam galo tẽnga vigl sẽ yɩ toto ne vẽeneg fasi ye , ayo f yãka yam tɩ pa sɩɩ 

Bãmba yaa bõe rãmb n lug n kul sa-gãnga wa tãmse 

B yii woto bɩɩ 

B tara yʋʋma wãn wãna 

Yãmb kõo b la yʋɩ bɩɩ 

Fo tõe n dʋ b zutẽ wã bɩɩ 

Sõmb n dat n wilgdame tɩ bũmb ka le tõe n tõog f tɩ f sã n wa tõog n ta b zug tẽ-sʋka 

Ne maam , b tara ra-sãndlem wʋsgo 

Ra-sãndlem sẽ ka tar makẽ taare 

Yãmb ne tãmsa wʋmda taaba 

N zĩ ne taab tɩ koeeg ka beey 

M getame tɩ b yama bʋgsame 

Yaa bõe tɩ la tẽrã sɛk zĩis sẽ ya wʋsg woto wã 

Ya yãmb tʋlsm bɩɩ 

Yãmb tara tẽrã bãns ratm wʋsg la 

Bɩ ya  na sak gesga bala 

Galo tẽnga sẽ ya pɛɛlg fuga wã nõoma maam 

 Rabeema sẽ tar foom tɩ f ka tõe n yãg wa wĩntooga  zabda maam 

M da nõnd yãtẽ la ne a wakat fãa 

Yaa bõe ta solgda meng ne sawata 

A ya woto daar fãa bɩɩ 

Fo wĩntooga ka baod lohorem sɩda 

Mam nõnga wĩntood sẽ maan b sẽ date tɩ gidg ka be  ye 

N wilgd b mense 

Yẽ ka tar sʋkr tɩ ya wĩntoog sẽ so a meng ye 

M sẽ le nõng n paas yaa bʋrg sẽ ka be fo galẽ tenga 

M nõnga  vũn-vũna sẽ maan yʋng fãaa wã 

Sɩɩ sẽ ka wilgd tɩ kũume ki ye 

M ka tol n wʋmd ned goam meng ye 

M ka tol n wʋmd ned ba ye laad sẽ zĩkd ye 

Neba fãa naaga tẽnga n ya sɩɩ 

Ba ne bõn-yɩds niis sẽ ya bʋr maadba sɩkda bʋʋra zĩ-sobd wakato 

Yaa wa f bee zĩig ninsaalb sẽ ka vɩ 

Wakat kẽerɩ yaa wa m bee zãmaan ning ninsaalb sẽ ka toẽ n vɩɩnda pʋgẽ wã 

N gãe pĩir zug n get sẽ lolemda tãmsa sẽ pɩngd n na n kõ n kibaya 

Bãmba fãa tata mam yam 

M na yi n tũlga vẽenema n kẽne 

N tũlg so-wogda ne b waoda 

N kẽ sɩɩ wã pʋgẽ n to yi 

N tẽeg m menga tɩ pemsma kẽed m bilf bilfu 

N fags m zugu bilfu 

M datame n kel n yĩm n sʋkdsa sẽ sɩng ne rũnda bala 

Tɩ m ya paam gõem bal masã 

N bas sʋksd zembala tɩ sa 

Beoog ya vɩɩm paalga 

Beoog ya daara to 

La m mi tɩ mam sʋkdsa na n menema ka la noaag pipi kɛlẽnga 

B na karg n gubga maam ka la zĩiga yẽegre 

Rẽ n so tɩ m dat n yiis b zãng fas m zugẽ wã 

Rẽ so tɩ pemsma sõmbame n fiil maam ne a maasma 

Rẽ poore n na m maana sũur goam yɩɩl mam sẽ mi n minem n maandẽ n yaol n gãand m gãaga zugu 

Sẽ deng tɩ m yaol n wa to sõs ne nin-sõme wã , ne kasemdãmba, ne malɛgsa la ne bũ-vɩɩsa naasã 

                       Tõnd arzɛka sẽ ya dũni wã 

                        Arzɛk ning loogda 

                       Pã-paasg sẽ ya maan neer dãmb tʋʋmde 

                       Kõ sulg m neng rãmb zamaana 

                   Wẽnem dãmba 

                   Yoaadb zãma 

                  Ka bũmb la ka bũmb baa ye ninsaalba 

                 B rãmb fãa zut sẽ ki zamaan kãnga pʋga 

                 Zab sẽ ka tar võor bolgdba 

                 Wẽng maanba 

                 Neb niis fãa sẽ maan b sẽ tõe fãa tɩ nin-vɩɩsa na sa wã 

                 Nãnam yalemse 

                 Rogem kʋrwĩ kaodba 

                Tẽ-yãmdb sõgd sẽ ka zɩtba 

                Zẽ-koaadb sẽ modg tɩ neba fãa bõ-bundi na paam selba 

                Rabʋre 

                M sʋkda m menga 

                Fo na n bãnga daara n togs maam bɩɩ 

              Bad isl ya tẽ-bil sẽ tar vẽenem 


